B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo
Z A P I S N I K
sa 50. sjednice Ekonomsko-socijalnog vijeća za područje Kantona Sarajevo održane 15.06.2015.  godine u zgradi Kantona Sarajevo, sala 109,

(Ul. R. Dž. Čauševića broj 1.), sa početkom u 15,00 sati
Sjednici su prisustvovali:

· ispred Vlade Kantona Sarajevo: Karolina Karačić, potpredsjednica Vijeća, Elmedin Konaković, Muharem Šabić i Jasmin Halebić, članovi Vijeća;
· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić, Adnan Himzanija i Ramiz Čustović, članovi Vijeća. 
· ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Muhamed Pilav i Enver Malagić, članovi Vijeća i Igor Baroš, zamjenik člana Vijeća
Od stručnih saradnika sjednici su prisustvovali: Miralem Dedović, stručni savjetnik u Ministarstvu za rad, socijalnu politiku, raseljena lica i izbjeglice Kantona Sarajevo i Dženana Zgodić, sekretar Vijeća.
Sjednici nije prisustvovao iz opravdanih razloga: Nedim Ćehajić, član Vijeća ispred Udruženja poslodavaca Kantona Sarajevo.

Ispred izvjestioca sjednici Vijeća prisustvovali su: Zaim Šarić i Lejla Hadžimuratović iz Ministarstva unutrašnjih poslova Kantona Sarajevo.

Sjednicu je otvorio predsjednik Vijeća, mr.sc. Safudin Čengić i dao na razmatranje prijedlog dnevnog reda kao u pozivu. Muhamed Pilav, član Vijeća predložio je da se tačka 3. predloženog dnevnog reda (Izjašnjenje Ekonomsko-socijalnog vijeća za područje Kantona Sarajevo o zahtjevu za uključivanje Privredne komore Kantona Sarajevo u ekonomsko-socijalni dijalog, putem Ekonomsko-socijalnog vijeća za područje Kantona Sarajevo) ne razmatra budući da je Udruženje poslodavaca dostavilo pismeni odgovor Premijeru Kantona i Privrednoj komori Kantona Sarajevo. 

Nakon kraće diskusije u kojoj su učestvovali: Franjo Rener, potpredsjednik Vijeća i Faruk Bešlić, član Vijeća, usvojen je predlog da se tačka 3. ne uvrsti na dnevni red.

Na prijedlog predsjednika Vijeća, mr. Safudina Čengića, uz navedenu izmjenu, jednoglasno je usvojen slijedeći:

DNEVNI RED
1. Usvajanje zapisnika sa 49. sjednice Ekonomsko-socijalnog vijeća za područje KS; 

2. Nacrt zakona o policijskim službenicima Kantona Sarajevo;

3. Izjašnjenje Ekonomsko-socijalnog vijeća za područje Kantona Sarajevo u vezi sa odgovorom Kantonalne uprave za inspekcijske poslove koji se odnosi na sugestije Udruženja poslodavaca na Nacrt zakona o inspekcijama Kantona Sarajevo; 

4. Prijedlog programa rada Ekonomsko-socijalnog vijeća za područje Kantona Sarajevo za 2015. godinu;

5. Tekuća pitanja.
AD-1.) Usvajanje zapisnika sa 49. sjednice Ekonomsko-socijalnog vijeća za područje 
             Kantona Sarajevo
U okviru ove tačke dnevnog reda Franjo Rener, potpredsjednik Vijeća iznio je primjedbu da u zapisnik nije unijet zaključak Vijaća koji se odnosi na sazivanje i održavanje sjednica Vijeća jedanput mjesečno. Primjedba je prihvaćena, te je donijet slijedeći 

ZAKLJUČAK

1. Usvaja se zapisnik sa 49. sjednice Ekonomsko-socijalnog vijeća za područje Kantona Sarajevo, s tim da se u isti, u okviru tačke tekuća pitanja, unese slijedeći: 

ZAKLJUČAK

1. Sjednice Ekonomsko-socijalnog vijeća za područje Kantona Sarajevo održavat će se najmanje jedanput mjesečno.

2. Ovaj zaključak dostavit će se svim socijalnim partnerima.
AD-2) Nacrt zakona o policijskim službenicima Kantona Sarajevo

Uvodno izlaganje dali su Zaim Šarić i Lejla Hadžimuratović iz Ministarstva unutrašnjih poslova Kantona Sarajevo. Nakon kraće diskusije u kojoj su učestvovali Franjo Rener, potpredsjednik Vijeća i Faruk Bešlić,  član Vijeća, jednoglasno je usvojen slijedeći:
ZAKLJUČAK

1. Vijeće podržava  Nacrt zakona o policijskim službenicima Kantona Sarajevo u predloženom tekstu.
2. Ovaj zaključak će se u formi mišljenja dostaviti Vladi Kantona Sarajevo i Ministarstvu unutrašnjih poslova Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-3) Izjašnjenje Ekonomsko-socijalnog vijeća za područje Kantona Sarajevo u vezi sa odgovorom Kantonalne uprave za inspekcijske poslove koji se odnosi na sugestije Udruženja poslodavaca na Nacrt zakona o inspekcijama Kantona Sarajevo
Uvodno izlaganje dao je mr.sc. Safudin Čengić, predsjednik Vijeća. U raspravi po ovoj tačci dnevnog reda učestvovali su: Franjo Rener, potpredsjednik Vijeća, Faruk Bešlić, Adnan Himzanija, Muharem Šabić, Elmedin Konaković, Muhamed Pilav, članovi Vijeća i mr.sc. Safudin Čengić, predsjednik Vijeća, nakon čega je jednoglasno donijet slijedeći:

ZAKLJUČAK

1. Vijeće podržava Primjedbe Udruženja poslodavaca koje se odnose na Nacrt zakona o inspekcijama Kantona Sarajevo, a koji je dostavljen Kantonalnoj upravi za inspekcijske poslove aktom Ekonomsko-socijalnog vijeća za područje Kantona Sarajevo, br. 01-49-5-45/15  od 15.05.2015. godine, uz naznaku da se ista mogu smatrati stavom Ekonomsko – socijalnog vijeća za područje Kantona Sarajevo, s tim da se u Amandmanu XV predmetnih sugestija riječi: “glavni inspektor i/ili inspektor" mjenjaju riječima: “direktor, glavni inspektor i inspektor”.
2. Ovaj zaključak će se u formi izjašnjenja dostaviti Vladi Kantona Sarajevo i Kantonalnoj upravi za inspekcijske poslove Kantona Sarajevo, a u kontekstu primjene Uredbe o postupku i načinu pripremanja, izrade i dostavljanja propisa.

AD-4) Prijedlog programa rada Ekonomsko-socijalnog vijeća za područje Kantona Sarajevo za 2015. godinu
Prijedlog programa rada Ekonomsko-socijalnog vijeća za područje Kantona Sarajevo za 2015. godinu dostavljen je u pisanoj formi. Uvodno izlaganje da je predsjednik Vijeća, mr.sc. Safudin Čengić, te predložio da se svaka 3 mjeseca održi jedna tematska sjednica, odnosno 4 sjednice godišnje. U diskusiji su učestvovali Franjo Rener i Karolina Karačić, potpredsjednici Vijeća, te Muhamed Pilav član Vijeća, nakon čega je donijet slijedeći:
ZAKLJUČAK
1. Program rada Ekonomsko-socijalnog vijeća za područje Kantona Sarajevo za 2015. godinu usvojit će se na narednoj sjednici, a nakon definisanja tema za tematske sjednice.
2. Socijalni partneri, odnosno članovi Vijeća će za narednu sjednicu Vijeća dostaviti  prijedloge tema iz tačke 1. ovog zaključka. 
AD 8.) Tekuća pitanja
Po ovoj tačci dnevnog reda nije bilo pitanja.
Sjednica je završena u 16,30 sati.

